
Igtidorli Farzandlarni Tarbiyalashda Psixolog va Oilaning o’rni.

Abdirazokova Gulchiroy Abdirazokovna
Termiz tuman 16-AFCHO’M psixologi

Yurtimizda yuz berayotgan ulkan o‘zgarishlar barcha sohalarga, shuningdek,
ta’lim jarayoniga xam o°‘z ta’sirini o‘tkazmoqda. Ta’lim jarayonida shaxsni kamol
toptirish shart-sharoitlarini yaratish ta’lim muassasalarida ishlarni to‘g‘ri tashkil
etilganligi bevosita psixologik xizmatni to‘g‘ri tashkil etishga xam bog‘liqdir. Ta’lim
tizimida psixologik xizmatning tashkil etilishi tarbiyalanuvchi, o‘quvchining
individual-psixologik xususiyatlarini o‘rganish asosida uning shaxsi har tomonlama
kamol topishi, xam ma’naviy, xam agqliy rivojlanishi, o‘zligini anglashi va
qobiliyatlarini namoyon etishi uchun tegishli ta’lim-tarbiyaviy hamda ma’naviy-ruhiy
sharoitlar yaratishni nazarda tutadi. Ma’lumki, keyingi yillarda ta’limni isloh qilishda,
milliy mustaqillik prinsiplari va xalgning boy intellektual merosi, umumbashariy
qadriyatlarning ustivorligi asosida ta’limning barcha darajalari va bo‘g‘inlarida ta’lim
oluvchilarning ma’naviy va axloqiy fazilatlarini rivojlantirish  ta’lim olishda
shuningdek, bolalar va yoshlarni ma’naviy axloqiy intellektual va jismoniy jihatdan
tarbiyalashda jamoat tashkilotlari mahallalar , xayriya va xalgaro fondlarning rolini
kuchaytirish yuzasidan chora tadbirlar ishlab chigish hamda ularni amalga oshirish
ishlari jadal suratlar bilan olib borilmoqgda. Har bir bola fagat o‘ziga xos bilish
faoliyati, iroda, xarakter,xulg-atvor xususiyatlariga ega. Maktabdagi ta ’lim-tarbiya
berish jarayonida mana shu xususiyatlarni bilish va shunga asoslanib ularga individual
munosabatda bo‘lish lozim. Mana shularni hisobga olgandagina, har bir pedagog
0'zining asosiy vazifasi, ya’ni yosh avlodga ta’lim-tarbiya berish ishini muvaffaqgiyatli
amalga oshiradi.Inson psixologiyasini tushinish, tahlil gilish va rivojlantirishga jiddiy
¢’tibor berish masalasi hamma zamonlarda va hamma davlatlarda ham ijtimoiy-
iqtisodiy taraqqiyotning etakchi vazifalaridan biri bo’lib kelgan. Har bir o‘quvchiga,
uning shaxsiy xususiyatidan kelib chigib, uning intellektual ijodiy salohiyatini
rivojlantirish magsadida ta’lim-tarbiya jarayoniga biror psixologik yoki pedagogik
uslubni qo‘llash murakkab jarayondir. Lekin bu davr talabidir. Muayyan
takomillashgan pedagogik yoki psixologik uslubni go‘llash, uni mantiqiy-nazariy
jihatdan to‘liq anglab olish va amaliyotga qo‘llashgacha bo‘lgan murakkab jarayonga
garaganda — jarayonning o‘zini loyihalashtirish eng qulay va samarador uslubdir.
Ya’ni har bir o‘quvchiga individual yondoshish kerak. Agar bola barcha vazifalarni
osonlik bilan bajarsa, unda mantigiy tafakkur, kuzatuvchanlik, mustahkam xotira,
barcha narsalarga qiziquvchanlik, oz fikrini tushuntira olish, matematik amallarni
bajara olishi, dunyogarashining kengligi - bularning barchasi unda bilish

jarayonlarining yugori darajada rivojlanganligi va kattalar tomonidan etarli darajada
e’tibor berish kerakligini talab etadi. Iqtidorli bola quyidagi xususiyatlarni ham o‘zida
mujassam etadi: ijodiy, original fikrga ega; yumor, hazilni tushunadi; biror narsani
bilishga nisbatan cheksiz intilish va giziquvchanlik; boy tasavvurga ega (ijodiy,
tasviriy, musiqiy faoliyatda namoyon bo‘ladi); ko‘p hollarda o‘z tengdoshlaridan
mustaqilligi bilan ajralib turadi, kattalar bilan mulogotga intiladi.
Har bir odamning qobiliyat va iste’dodi taraqqiyot mahsulidir. Insonning
qobiliyati uning tug‘ma layoqati asosida, muhitga bog'liq ravishda olayotgan
ta "lim-tarbiyasiga garab, shuningdek, kishining oz ustida ishlashi bilan bog'liq
holda o‘sib, kamol topib boradi. Inson 0‘z mohiyati bilan ijtimoiy tabily zotdir.
Shuning uchun ham unga xos bo'lgan barcha ruhiy holat va jarayonlar tabiiy kuchga,
hayotiy kuchga egadir. Bu tabiiy kuchlar har bir insonga ota-onadan bevosita o'tadi va
ular instinktlar, tug'ma layoqatlar tarigasida ijtimoiy munosabat va faoliyat jarayonida
namoyon bo'ladi. Tug'ma layogat — tayyor, kamolotga yetgan gobiliyat emas, balki
gobiliyatning o'sishi uchun fagat tabiiy zamindir, u kelgusida gobiliyatga aylanmog'i
mumkin. Bunday imkoniyatlar fagat tegishli sharoit mavjud bo'lgandagina ro'yobga
chiga oladi. Tug'ma layogatni irsiyat bilan aynan bir narsa deb tushunish yaramaydi.
Layoqat irsiyat natijasigina bo'lib golmay, balki, shu bilan birga ona homilasida o'sish
natijasi hamdir. Layogat — kishidagi tug'ma imkoniyatdir. Layoqgat kishining butun
umri davomida o'zicha o'sib, kamolotga yetmaydi. Layoqgat hali kishida «mudrab
yotgan» imkoniyatlardir. Bu layogatning «uyg'onib» yuzaga chiqishi uchun tegishli
ijtimoiy muhit ham bo'lmog'i lozim. Layogatni xuddi urugga o'xshatish mumkin,
urug'dan o'simlik ko'karib chigishi, yetilib meva gilishi uchun qulay sharoit: tuproq,
havo, quyoshning bo'lishi darkor. Kishidagi tug'ma layogatning o'sib kamol topishi
uchun zarur bo'lgan sharoitning asosi ijtimoiy muhitdir. Ijtimoiy muhit layogatlarning
o'sib, kamol topishi uchun qulay yoki noqulay bo'lmog'i mumkin. Qulay muhit
kishidagi «mudrab yotgan» layoqatlarni uyg'otadi. Layoqatning o'smog'i uchun qulay
sharoit bo'lishi kishining bolalik chog'larida, aynigsa, muhimdir. Ijtimoiy muhit
layogatlarning o'sib, kamol topishi uchun qulay yoki noqulay bo'Imog'i mumkin.
Qulay muhit kishidagi «mudrab yotgan» layoqatlarni uyg'otadi. Layoqatning o'smog'i
uchun qulay sharoit bo'lishi kishining bolalik chog'larida, aynigsa, muhimdir.Ba’zida
esa ota-onalarni farzandlarining o‘z tengdoshlariga o‘xshamasligi,boladagi o‘ta
giziquvchanlik, bilishga katta ishtiyoq xavotirga soladi. Bolaning xatti-harakatlari
qat’ly va noan’anaviy bo‘lsa, masalan Nimaga? Nima uchun? kabi savollarni ko‘p
bersa ba’zida ota-onalar bu savollarga javob berishga giynalsalar, ular bolalarga
tanbeh berishlari, va hattoki, uni jazolashlari mumkin. Bunday holatlarda ota-onalar
boladagi ijodiy imkoniyatlarni rivojlantirish o‘rniga uni so‘ndiradilar. Iqtidorli
bolalarning ota-onalari bilan suhbatlashganda ularning farzandlarining barcha
sohalarda birinchi bo‘lishi kabi hohishlarining guvohi bo‘lish mumkin. Masalan, ona

- mening farzandim qobiliyatli bo‘lsa -yu, nima uchun o‘qishni hohlamaydi? degan
savolni berishi mumkin. Ba’zida shunday holatlar bo‘ladiki, ota-onalar bolani haddan
tashqari biror bir mashg‘ulot bilan shug‘ullanishga majbur qilishlari, bolada ana shu
faoliyatga nisbatan nafratni uyg‘otishi mumkin. Agar biror muddat vaqt o‘tsa,
bolaning o°‘zi bunga qiziqishi, chunki ayni vaqtda bolani boshqa mashg‘ulotlar
ko‘proq qiziqtirishi mumkin. Psixologlar shuni ta’kidlaydilarki, agar uzoq vaqt
igtidorli bolaning intellektual yoki harakat ehtiyojlari gondirilmasa, bu bolaning his -
tuyg‘ulariga putur etkazishi va nevroz holatlariga olib kelishi mumkin. Agar bola
igtidorli bo‘lsa, u holda: - uning qiziqishi, ijjodkorlikni, fikrlar originalligini qo‘llab
quvvatlash kerak; - bolaning o‘z sevimli mashg‘ulot yoki o‘yin turini tanlashiga va
o‘z fikrini bayon etishiga imkon berish lozim; - bola sizga emas siz unga
moslashishingiz kerakligini unutmaslik kerak; - tengdoshlari va kattalar bilan
munosabatlardagi muammolarni bartaraf etishda yordam berish kerak; - o‘zi kabi har
tomonlama rivojlangan do‘stlari bo‘lishiga ahamiyat berish kerak; - bolani har doim
ham g‘olib bo‘lishiga ortigcha intilmaslik lozim, aks holda boshqa bolalar,
tengdoshlari uni yomon ko‘rib qolishlari mumkin; - boladan har doim va hamma
sohada birinchi bo‘lishini, maktabda esa a’lochi bo‘lishi kerakligini talab gilish
noto‘g‘ri ,chunki maktabda a’lo baholarga o‘qish har doim ham iqtidorli bo‘lishga
bog‘liq emasligi isbotlangan. Iqtidorli bolalarning ota-onalari ba’zida qizim yoki
o‘g‘lim o°z tengdoshlarini 0‘zib o°tib, masalan 7 yoshida 3-sinfda o‘qishlariga intilish
to‘g‘rimikan, degan savol bilan murojaat etadilar. Har bir holat o‘ziga yarasha
noyobdir, lekin shu o‘rinda bolaning ijtimoiy hayotga moslashuvi haqida unutmaslik
kerak. Axir u boshqa, o‘zidan katta bolalar tomonidan qanday qabul qilinishi ma’lum
emas-ku. U yakkalanib golmasmikan? Bolangizning boshqgalar bilan mulogotiga va
mulogotning 1jtimoiy ko ‘nikmalarini korreksiya qiluvchi guruhiy o‘yinlarga ko‘proq
ahamiyat bering. Bunday o‘yinlarni o‘tkazishda faqatgina bilish jarayonlarining
rivojlanishiga ahamiyat bermasdan, balki boshga bolalar bilan birgalikda harakat
qilishlariga ham e’tibor berish kerak.

Iqtidor bilish, o‘quv, ijodiy, badily, harakatli faoliyat sohalarida namoyon
bo‘ladi. Igtidorli bolaning o‘quv faoliyatdagi yutuqglari uning erta yoshdan o‘qishga
bo‘lgan intilishida namoyon bo‘ladi. Ba’zida bolalar 3-4 yoshida, kattalarning
yordamisiz mustaqil ravishda o‘qiy boshlaydi. Bola kitoblarni tomosha qilishi,
rasmlar asosida hikoya tuzishi, harflarni yozishi, kattalar o‘qiyotganda uzoq vaqt sabr
bilan tinglashi, 0‘z yoshiga mos bo‘lmagan matematik amallarga qiziqishi, matematik
belgi va ishoralarni tushunib eslab qolishi, ba’zida tabiatga, tabiiy fanlarga qiziqishini
ham namoyon qilishi, turli predmetlarning kelib chigishi va ularning vazifasi haqida
savollar berishi mumkin. Badiiy faoliyat sohasida bola o‘zini ertaroq namoyon etadi:
- erta rasm chizishni boshlaydi, ko‘p vaqtini, masalan plastilindan turli narsalarni
yasashga ajratadi, bunda o‘zining mohirligini namoyish etish orqali,

ranglar,kompozitsiyalarni to‘g‘ri tanlay oladi. Shuningdek, musiqaga ham erta
qiziqish paydo bo‘ladi, musiqiy tovushlarni ajrata oladi. Harakatlantiruvchi sohadagi
igtidor bolada turli harakatlarni bajarish, ya’ni yugurish, sakrash turli akrobatik
mashqglarni bajarish, muvozanatni saqlay olishda namoyon bo‘ladi. Bola turli yoki
bitta sohada iqtidorli bo‘lishiga garamay, mana shu tabiat tomonidan berilgan
gobiliyatni 0z vaqtida aniqglab, uning rivojlanishiga yordam berishimiz kerak.

